ՏԵՂԵԿԱՆՔ
“ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՍԵՅՇԵԼՅԱՆ ԿՂԶԻՆԵՐԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ԵԿԱՄՈՒՏՆԵՐԻ ԵՎ ԳՈՒՅՔԻ ԿՐԿՆԱԿԻ ՀԱՐԿՈՒՄԸ ԲԱՑԱՌԵԼՈՒ ԵՎ ՀԱՐԿՈՒՄԻՑ ԽՈՒՍԱՓԵԼԸ ԿԱՆԽԵԼՈՒ ՄԱՍԻՆ” ՀԱՄԱՁԱՅՆԱԳՐԻ ԿՆՔՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ
Պետությունների միջեւ կնքվող եկամուտների եւ գույքի կրկնակի հարկումը բա​ցա​ռե​լու մասին համաձայնագրերը հանդիսանում են ընդհանուր հարկային հա​մա​ձայ​նագրեր, ո​րոնք, որպես կանոն, ընդգրկում են հարկման ոլորտում պայ​մա​նա​վոր​վող պետությունների հա​​​մագործակցությանը վերաբերող բոլոր հարցերը: Կա​նո​նա​կար​գելով պայմանավորվող պե​​​​տությունների միջեւ առեւտրատնտեսական հա​րա​բե​րութ​յուններում առաջացող հար​կա​յին հարցերը` համաձայնագիրը նշանակալի ազ​դե​ցութ​յուն է ունենում պետությունների կող​մից իրականացվող ամբողջ արտաքին տն​տե​սական քաղաքականության վրա:
Այդպիսի համաձայնագրերի կնքումը հետապնդում է երկու հիմնական նպա​տակ`
ա) բացառել եկամուտների եւ գույքի կրկնակի հարկումը եւ այդպիսով նվա​զեց​նել ե​կամտային եւ գույքային հարկերի հետ կապված խոչընդոտների բացասական ազ​դե​ցու​թյու​նը միջազգային առեւտրի եւ ներդրումների վրա: Դա հնարավորություն է տա​լիս պայ​մա​նա​վորվող պետությունների շուկաներ փոխադարձ ներթափանցման ժա​մանակ խրախուսել ձեռ​նարկատիրական գործունեությունը` ստեղծելով մր​ցակ​ցա​յին շահավետ պայմաններ, ինչպես նաեւ խթանել ներդրումների հոսքը` օտարերկրյա ներ​դրումների համար ստեղծելով բա​րենպաստ հարկային ռեժիմ: 
բ) ստեղծել կանխատեսելի եւ կայուն հարկային դաշտ: Հաշվի առնելով, որ ան​ցու​մա​յին փուլում գտնվող տնտեսություններին հատուկ է օրենսդրության արագ փո​փո​խությունը` կրկ​նակի հարկման համաձայնագիրը օտարերկրյա գործարարի համար մի​ջնաժամկետ հե​ռա​նկարում ապահովում է կայուն հարկային դաշտ (քանի որ, մաս​նա​վորապես, համա​ձայ​նագրով կանոնակարգվում են եկամուտների ստացման երկ​րում հիմնական եկա​մտա​տե​սակ​​ների` շահաբաժինների, տոկոսների, ռոյալթիների հարկ​ման պայմանները, եւ հատ​կա​պես` դրույքաչափերը):
Համաձայնագիրը նպատակ ունի բացառել եկամուտների եւ գույքի իրա​վա​բա​նա​կան կրկ​նակի հարկումը եւ թույլ չտալ պայմանավորվող կողմերի ազգային ան​ձանց նկատմամբ հար​կային խտրականություն` բոլոր տեսակի եւ բնույթի հարկերի առն​չությամբ եւ հան​դի​սա​նում է բացառիկ կարեւոր պայման այլ տնտեսական հա​մա​ձայ​նագրերի եւ ձեռք բերված պայմանավորվածությունների կատարման համար:
Համաձայնագրի նախագծով երկու պետությունների հարկային մարմինների մի​ջեւ նա​խատեսվում է համագործակցության հաստատում: Այդպիսի հա​մա​գոր​ծակ​ցութ​յունը նե​րա​ռում է կրկնակի հարկմանը եւ հարկային օրենքների կիրառմանը վե​րա​բերող վիճելի հար​ցերի կարգավորման հնարավորություն, ինչպես նաեւ տե​ղե​կատ​վութ​յունների փո​խա​նա​կում` հարկումից խուսափելը կանխելու նպատակով:
Սեյշելյան Կղզիների Հանրապետության հետ կրկնակի հարկման համաձայնագրի նա​խա​գծի կն​քումը հնարավորություն կտա զարգացնելու երկու պետությունների միջեւ ապ​րանքների եւ ծա​ռայությունների շրջանառությունը, կապիտալի, տեխ​նո​լո​գիա​նե​րի, մարդկանց շարժը, կ​նպաս​տի տնտեսական կապերի զարգացմանը:
